NDINDAKHOMBO YA TSHIKOLODO 
Ndindakhombo ya tshikolodo i bvela phanḓa na u badela zwikolodo musi vha sa koni u zwi badela.

Naa vho xeletshelwa nga tshiko tsha muholo wavho nga nṱhani ha vhuholefhali, u lwala nga maanḓa kana u fhelelwa nga mushumo vha songo zwi lavhelela? Arali vha lovha, ndi nnyi ane a ḓo badela zwikolodo zwavho zwo salaho? Ndindakhombo ya tshikolodo (kale yo vha i tshi ḓivhea sa ndindakhombo ya tshifhinga tshilapfu) ndi tshibveledzwa tsha ndindakhombo ya vhutshilo tshine tsha nga thusa u badela zwikolodo zwavho musi vha nga si tsha kona u zwi badela. 

	ṰHALUTSHEDZO
Ndi zwa ndeme uri vha wane zwo bviselwa khagala u bva kha khamphani yavho ya ndindakhombo nga ha ṱhalutshedzo dzavho, maipfi o ḓoweleaho na zwine zwa amba 

	Mueletshedzi wa zwa Masheleni/Muṋetshedzi wa Tshumelo dza zwa Masheleni (FSP)
	Muthu kana khamphani ine yo tendelwa nga Ndaulo ya Vhuḓifari ha Sekithara ya zwa Masheleni (Financial Sector Conduct Authority) (FSCA) u ṋetshedza ngeletshedzo na/kana u ṋetshedza tshumelo ya vhuzhendedzi u yelana na u fhambana ha zwibveledzwa zwa masheleni, hu tshi katelwa zwibveledzwa zwa vhubindudzi na mbekanyamaitele ya ndindakhombo. Ḽaisentse ya FSP ya muthu kana khamphani i ṱalutshedza zwavhuḓi zwauri ndi zwibveledzwa zwifhio zwa masheleni kana tshumelo dzine vha nga vha eletshedza khazwo kana u rengisa. 

	Ndindakhombo ya Tshikolodo
	Ndindakhombo ya tshikolodo ndi tshibveledzwa tsha ndindakhombo tshine vha nga tshi dzhia u itela tshi vha badelele tshikolodo kana thendelano ya khadzimiso (ḽounu). Ndindakhombo ya tshikolodo i khwaṱhisedza vhuḓifhinduleli ha murengi kha tshikolodo kana thendelano ya khadzimiso arali vha nga xeletshelwa nga mushumo, u vha sa wani muholo, vhuholefhali, u lwala nga maanḓa, lufu kana hune thundu dzo rengiwaho nga tshikolodo dzo tshinyala kana u tshinyadzwa. Fhedzi vhone, sa murengi vha kha ḓi koloda tshelede kha khadzimiso. 

	Muṋetshedzi wa tshikolodo 
	Muṋetshedzi ane murengi a mukolodaho tshelede (hu nga vha muthu ane a ṋetshedza zwikolodo kha vharengi). Hu nga vha bannga, murengisa/vhengele, khadzimiso ya masheleni a u renga goloi kana muthu muṅwe/bindu ḽo ṅwaliswaho na vha Mulayo wa Tshikolodo wa Lushaka (NCR) (National Credit Regulator). 

	Maḓuvha a tshilidzi
	Mulayo wa Ndindakhombo ya Tshifhinga tshilapfu wa vhu 52 wa 1998 u amba uri arali phirimiamu dzi songo badelwa nga ḓuvha ḽa u fhedzisela hu fanela u vha na tshifhinga tsha tshilidzi tsha maḓuvha a 15 phanḓa ha musi mbekanyamaitele i tshi fheliswa. Khamphani dza ndindakhombo dzi nga vha fha tshifhinga tshilapfu, kanzhi maḓuvha a 30. Izwi zwi a shuma na kha ndindakhombo i si ya vhutshilo (kale yo vha i ya tshifhinga tshipfufhi) hu tshi tevhedzwa Mulayo wa Ndindakhombo ya Tshifhinga tshipfufhi wa vhu 53 wa 1998. Ndi zwa ndeme kha vhaṋe vha mbekanyamaitele u vhala na u pfesesa maga na milayo ya konṱiraka.

	Mbadelo dza ṅwedzi (Premium)
	Ṱhanganyelo ya tshelede ine ya badeliwa kha khamphani ya ndindakhombo uri vha wane mbuelo dza dzo buliwaho kha mbekanyamaitele. Phirimiamu dzi badeliwa nga zwifhinga zwo pfaniwaho ngazwo, hu nga vha ṅwedzi nga ṅwedzi kana ṅwaha nga ṅwaha.

	Yo fheliswa
	“U fhela” ndi ṱukufhadza ha “u fheliswa ha ndindakhombo,” zwi amba uri mbekanyamaitele a i nga badeli mbuelo dza kha muthu o itelwaho ndindakhombo arali vha sa badeli phirimiamu dzavho. 

	zwi songo katelwaho kha mbekanyamaitele na mikano 
	Zwi songo katelwaho ndi zwitweṅwa zwo sumbedzwaho, ndozwo kana zwiwo zwine a zwo ngo tsireledzwa u ya nga mbekanyamaitele yavho. Mikano ndi khombo, tshinyalelo, zwiimo, kana thundu ine a i ngo tsireledzwa kha mbekanyamaitele yavho.

	Tshifhinga tsha u ḓihumbula 
	
[bookmark: _Hlk49156789]Vha nga thutha mbekanyamaitele ya vhutshilo hu sa athu u fhela maḓuvha a 31 nga murahu ha u wana maṅwalo a mbekanyamaitele, fhedzi arali vha sa athu u ita mbilo. Sa muṋe wa mbekanyamaitele vha fanela u sedza tshitatamennde tsha u dzumbulula tsho ṋetshedzwaho vhone nga khamphani ya ndindakhombo, sa izwi zwifhinga zwa u ḓihumbula zwi nga fhambana na zwa vha ṋetshedzi vha ndindakhombo. Arali vha sa athu u ita mbilo iṅwe na iṅwe, nahone arali mbekanyamaitele yo thuthiwa hu sa athu u fhela tshifhinga tsha u ḓihumbula, phirimiamu iṅwe na iṅwe yo badelwaho i ḓo badelwa vhone murahu, ho kokodziwa tshinyalelo ifhio na ifhio dzine dzi nga vha dzo waniwa nga khamphani ya ndindakhombo. 


	Mupfumedzanyi (Ombudsman)
	
Hu na dziofisi dzo fhambanaho dza Vhapfumedzanyi dza tshaka dza u fhambana dza mbilaelo. Mbilaelo i livhiswa fhedzi kha mupfumedzanyi arali vho tevhedzela maitele a mbilaelo ya nga ngomu ya tshiimiswa. Arali vha songo fushea nga phindulo ya mbilaelo yavho, vha ḓo kona u fhirisela mupfumedzanyi o fanelaho a ṱoḓisise uya phanḓa. Vha vhale tshipiḓa tsha Vhukwamani ha ndeme kha ḽiṅwalo iḽi u ḓivha uri ndi Mupfumedzanyi ufhio are na maanḓa o fanelaho kha lushaka ulwu lwa mbekanyamaitele. 




Zwi re ngomu

1. Ndi mini ndindakhombo ya tshikolodo?
2. Tshaka dza ndindakhombo ya tshikolodo 
3. Naa Mulayo wa Tshikolodo wa Lushaka (NCR) u ntsireledza hani?
4. Pfanelo dzavho na ndindakhombo ya tshikolodo
5. Vhuḓifhinduleli hanga musi ndi tshi renga ndindakhombo ya tshikolodo
6. Vhuḓifhinduleli ha vhakolodisi vhanga ndi u dzumbululela kha nṋe 
7. Tsivhudzo dza u rumela mbilo 
8. Maitele a mbilaelo kha khamphani ya ndindakhombo
9. Vhukwamani ha ndeme 

1. Ndi mini ndindakhombo ya tshikolodo?

Ndindakhombo ya tshikolodo ndi fhungo ḽo angaredzaho ḽine ḽa shumiswa u ṱalutshedza tshaka iṅwe na iṅwe ya tsireledzo ya ndindakhombo kha thendelano ya tshikolodo. Thendelano idzi dza tshikolodo dzi nga thoma u bva kha tshikolodo tshi songo tsireledzwaho u fana na khadzimiso ya vhuṋe, garaṱa ya tshikolodo, pfukiso ya masheleni (overdraft), kana garaṱa ya vhengeleni u wana tshikolodo tsha u fana na khadzimiso ya nnḓu kana thendelano ya khadzimiso ya masheleni a u renga goloi. 

Tsumbo, arali vha renga fanitsha ntswa nga akhaunthu (nga tshikolodo), vhengele ḽa fanitsha ḽi ḓo vha fha lushaka luṅwe lwa ndindakhombo ya tshikolodo u tsireledza tshinyalelo ya fanitsha arali vha nga si kone u badela tshitolomennde tsha ṅwedzi nga ṅwedzi. Ndindakhombo iyi i ḓa na mbadelo ya engedzedza kha tshitolomennde tshavho tsha ṅwedzi nga ṅwedzi kha fanitsha yavho. 

Ndindakhombo ya tshikolodo i vha thusa fhedzi u badela tshikolodo tshavho tshoṱhe kana tsumbamulandu arali vha nga fhelelwa nga mushumo, vhuholefhali kana u lwala nga maanḓa na musi vha sa tsha kona u wana muholo. Ndindakhombo ya tshikolodo i nga tsireledza ṱhanganyelo yoṱhe yo salaho ya tshikolodo arali vha nga lovha kana vhuholefhali ha tshoṱhe kana tshitolomennde tsha ṅwedzi nga ṅwedzi lwa miṅwedzi i si gathi u swikela musi vha tshi kona u ḓi badelela, zwi tshi ya nga maga na milayo ya mbekanyamaitele. 

Ndindakhombo ya tshikolodo tsha vharengi kanzhi i rengiswa sa tshipiḓa tsha thendelano ya tshikolodo nga muṋetshedzi wa tshikolodo. I nga dovha ya katela tsireledzo ya thundu ine vha i renga nga tshikolodo, arali ya nga tshinyala, u xela kana u tswiwa musi vha tshi kha ḓi koloda mukolodisi. Vhunzhi ha vhakolodisi, hu si vhoṱhe, vha nga vha fha tshikolodo fhedzi arali vha nga dzhia ndindakhombo ya tshikolodo yavho. Naho zworalo, izwi a zwi ṱoḓei uya nga mulayo wa Afurika Tshipembe.   

Phirimiamu dza ndindakhombo ya tshikolodo dzi badeliswa phanḓa nahone dza katelwa kha tshinyalelo dza tshikolodo (ṱanganyiswa kha tshitolomennde tsha ṅwedzi nga ṅwedzi) kana dza badelwa thungo nga murengi.

2. Tshaka tsha ndindakhombo ya tshikolodo tsha vharengi

Ndindakhombo ya Tshikolodo tsha Vhutshilo i badela tshikolodo tshavho musi vha tshi lovha, u lwala nga maanḓa u kundelwa na u shuma kana u fhelelwa nga mushumo.

Ndindakhombo ya Tshikolodo tsha Vharengi yo itelwa u badela thundu dzine vho dzi renga nga tshikolodo (u fana na moḓoro, selefounu kana thelevishini) arali ya nga tshinyala, u xela kana u tswiwa fhedzi vha kha ḓi badela khadzimiso kha mukolodisi. 

Tsivhudzo dza ndeme 

· Ndindakhombo ya tshikolodo tsha vhutshilo i badela tshikolodo tshavho arali vha nga lwala nga maanḓa, u fhelelwa nga mushumo, u kundelwa u wana muholo, vhuholefhali kana lufu. 
· Arali vho holefhala lwa tshifhinganyana, u sa shuma kana u kundelwa u wana muholo ndindakhombo ya tshikolodo i ḓo badela zwitolomennde zwavho u swikela miṅwedzi 12 kana fhasi hadzo. Mulindwa u fanela u sedza tshitatamennde tsha u dzumbulula tsha tshibveledzwa nga maanḓa mafhungo a u fhelelwa nga mushumo. Vha humbelwa u humbula hezwi uri miṅwedzi ya 12 ndi ya tshifhinga tshi tshoṱhe tshi shumaho kha tshifhinga tsha vhutshilo hoṱhe ha mbekanyamaitele.
· A hu na ndeme ya ṋetshedzo ya tshelede musi mbekanyamaitele ya thuthiwa kana ndeme ya guma kha mbekanyamaitele nga murahu ha tshifhinga tsho vheiwaho. 
· Ndindakhombo ya tshikolodo tsha vhutshilo yo fhambana na ndindakhombo ya vhutshilo yo ḓoweleaho sa izwi ndindakhombo ya tshikolodo tsha vhutshilo i ṋetshedza tsireledzo kha baḽantsi yo salaho ya thendelano ya tshikolodo / tshelede ya khadzimiso.
· Ndindakhombo ya vhutshilo i ḓo imiswa musi vho fhedza u badela tshikolodo tshavho, nahone vharengi vhaeletshedzwa u sedza tshifhinga tshine ndindakhombo ya ḓo vha tsireledza.
· Arali vha sa badeli phirimiamu dza ṅwedzi nga ṅwedzi, ndindakhombo ya tshikolodo tshavho i ḓo fheliswa (u swika magumoni) nahone tshikolodo tshavho a tshi nga badelwi arali zwe vha tsireledzwa khazwo zwa bvelela. 


3. [bookmark: _Hlk62195231]Naa Mulayo wa Tshikolodo wa Lushaka (NCR) u ntsireledza hani?

Khethekanyo ya 106 ya Mulayo wa Tshikolodo wa Lushaka, wa vhu 34 wa 2005, u ṱalutshedza uri naho zworalo Mukolodisi a nga ṱoḓa murengi a bvele phanḓa na u vha na mbekanyamaitele ya ndindakhombo ya tshikolodo ya vhutshilo:
· Tshelede yo lindwaho a i faneli u fhira vhuḓifhinduleli ha tshikolodo kha mukolodisi uya nga maga a thendelelano yavho, (nga nnḓa ha musi hu thendelano ya tshikolodo tsha nnḓu); 
· Kha thendelelano ya tshikolodo tsha nnḓu tsireledzo ya ndindakhombo uya nga thundu isa sudzulusei a i ngo fanela u fhira ndeme ya ndaka yo fhelelaho ya thundu.
· Mukolodisi ha ngo fanela u vha fha kana u vhila uri murengi a renge kana u isa phanḓa ndindakhombo i sa pfalaho kana nga kha mbadelo dzi sa pfalaho kha vharengi.
· Mukolodisi ane a dzudzanya ndindakhombo ya tshikolodo:
Ha ngo fanela u:  
· a dzhenise iṅwe ya mbadelo dzo u engedzedza nga nṱha ha dzimbadelo / tshinyalelo dza ndindakhombo.
U fanela:
· u ḓivhadza mutengo wa vhukuma, khomishini na muholo muṅwe na muṅwe / mbuelo yo waniwaho nga mukolodisi zwi tshi yelana na mbekanyamaitele ya ndindakhombo yo dzudzanywaho nga mulindakhombo; nahone, na u ṱalutshedza maga na milayo ya mbekanyamaitele ya ndindakhombo nga luambo lu pfalaho lu re khagala. 

4. Pfanelo dzavho na ndindakhombo ya tshikolodo

Phanḓa ha musi vha tshi saina thendelelano ya ndindakhombo ya tshikolodo vha humbelwa u khwaṱhisedza uri vha a pfesesa pfanelo dzavho na u dzhiela nṱha zwi tevhelaho:

	
	Naa vha a pfesesa nga vhuḓalo tshibveledzwa tsha ndindakhombo tshine vha khou renga, nahone tsho fanela ṱhoḓea dzavho na mugaganyagwama? 

	
	Naa vho ṱanganedza khophi ya konṱiraka ya mbekanyamaitele yo ḓadziwaho?
Ndi pfanelo dza murengi u wana konṱiraka ya mbekanyamaitele nga vhuḓalo u bva kha khamphani ya ndindakhombo hu sa athu u fhela maḓuvha a 31. Konṱiraka i fanela u ṱalutshedza murengi zwavhuḓi zwe a tsireledzwa khazwo na zwine ha ngo tsireledzwa khazwo (zwo katelwaho na zwi songo katelwaho kha mbekanyamaitele).

	
	Naa vho vhudziwa tshelede/phirimiamu ine vha fanela u i badela ṅwedzi nga ṅwedzi/ṅwaha nga ṅwaha? 
Zwi tevhelaho zwi fanela u ṱalutshedzwa: ṱhanganyelo ya mbadelo yo fanelaho, ḓuvha kha ṅwedzi ḽine ḽa fanela u badeliwa ngaḽo na nyengedzedzo dza dzimbadelo dza ṅwaha. 

	
	Naa vha a ḓivha uri tshifhinga tshavho tsha tshilidzi arali vha pfuka mbadelo dzavho? 
Ndi pfanelo dza murengi u ḓivha uri tshifhinga tsha tshilidzi ndi mini. 

	
	Naa vha ḓivha uri vha na pfanelo ya u ṱanganedza maṅwalo ane o ṅwalwa nga luambo lu pfalaho lu pfeseseaho?

	
	Naa vha a pfesesa maga o khetheaho kana “zwi songo katelwaho” zwine mbekanyamaitele ya ndindakhombo ya nga vha nazwo? 

	
	Naa vha ḓivha uri vha nga thutha hani mbekanyamaitele ya ndindakhombo ya tshikolodo?
Murengi u na pfanelo ya u thutha konṱiraka ya ndindakhombo.

	
	Naa vha a ḓivha uri arali vha na mbilaelo na khamphani kana muthu we a vha rengisela mbekanyamaitele ya ndindakhombo ya tshikolodo nahone a vha athu u tandulula izwi navho, Vha nga fhirisa mbilaelo kha Mupfumedzanyi o fanelaho kana NCR arali ndindakhombo ya vhutshilo ya tshikolodo vha tshi vha badelisa mbadelo dza u fhira dzo randelwaho. 
Konṱiraka i fanela u katela nomboro ya luṱingo, aḓirese ya poswo/fhethu na imeiḽi ya Mupfumedzanyi o fanelaho.

	
	Naa vha a ḓivha uri vho tendelwa u khetha khamphani yavho ndindakhombo na tshibveledzwa tsha ndindakhombo?
U ya nga mulayo, murengisa u a kombetshedzea u vha vhudza uri a si khombetshedzo uri vha dzhie ndindakhombo ya tshikolodo i rengiswaho nga mukolodisi nahone vha nga ḓiṱoḓela ndindakhombo ya vhutshilo ya tshikolodo yavho. Kha vha ḓiṱoḓele tshibveledzwa tsha khwine kana tshumelo ine ya fusha ṱhoḓea dzavho na mugaganyagwama. Vhaṱanganedze fhedzi ngeletshedzo ya masheleni u bva kha mueletshedzi wa masheleni o tendelwaho/muṋetshedzi wa tshumelo dza zwa masheleni. 

	
	Naa vha ṱoḓa u dzhia ndindakhombo ya u engedzedza?
Vha khwaṱhisedze uri a vha na mbekanyamaitele ine ya tsireledza thendelelano ya tshikolodo ine ya vha hone?
Arali vha na mbekanyamaitele ya ndindakhombo ya lushaka lune mukolodisi a i ṱoḓaho, vha nga kona u shumisa mbekanyamaitele i re hone u tsireledza tshikolodo nahone a zwi faneli uri vha dzhie mbekanyamaitele ntswa.

	
	Naa vha ṱoḓa ndindakhombo ya u engedzedza zwi tshi yelana na tshikolodo, thundu kana tshumelo ine vha khou humbula? 
Vharengi vha na pfanelo ya u sa ṱanganedza tshi rengiswa tsha ndindakhombo ya u engedzedza arali vha na ndindakhombo. 

	
	Arali vha dzhia tsheo ya u dzhia mbekanyamaitele ntswa yavho ine vha i takalela, kana u shumisa mbekanyamaitele ine vha nayo, mukolodisi a nga ṱoḓa uri murengi a ṋetshedze ndaela kha khamphani ya ndindakhombo. 




5. Vhuḓifhinduleli hanga musi ndi tshi renga ndindakhombo ya tshikolodo

Musi vha tshi renga ndindakhombo ya tshikolodo, vha na vhuḓifhinduleli:

· Vha khwaṱhisedza uri vhashuma na khamphani dza ndindakhombo na mazhendedzi (vhaeletshedzi vha zwa masheleni) vhane vho tendelwa nga FSCA;

· U vhala maṅwalo a konṱiraka ya mbekanyamaitele vha sa athu u saina. Vha vhudzise zhendedzi nga ha tshiṅwe na tshiṅwe tshine a vha tshipfesesi. Vha na pfanelo ya u humbela muṅwe muthu a vha ṱalutshedze zwoṱhe nga luambo lupfalaho lwo leluwaho lupfeseseaho, nahone nga luambo lwa ḓamuni. Arali vha wana ngeletshedzo u bva kha mueletshedzi wa zwa masheleni o tendelwaho, vha kombetshedze uri vha fhiwa vhuṱanzi ha uri vho fanela u vha eletshedza kha lushaka ulu lwa tshibveledzwa tsha masheleni. Vha vhudzise hafhu nga ha zwidodombedzwa zwo fhelelaho zwa dzimbadelo, khomishini kana u badeliwa hu ne vha nga u wana musi vha tshi renga tshibveledzwa tsha masheleni hu tshi katelwa ndindakhombo iṅwe na iṅwe ya engedzedza kana zwivhumbeo.

· Vha songo saina fomo dziṅwe na dziṅwe dzi songo ḓazwaho kana dzi songo fhela u ḓadziwa na u ḓadza fomo dzoṱhe nga tshiṅwalo (ennge);

· Vha vheye khophi ya konṱiraka ya ndindakhombo fhethu ho tsireledzeaho;

· U fha mafhungo a ngoho are ngoho nga ha vhone (u ḓivhadza), hu tshi katelwa mafhungo nga ha zwiimo zwa dzilafho zwi re hone. Murengi a nga ṱangana na thaidzo dza mbilo arali zwa waniwa uri maṅwe a mafhungo asi ngoho kana ha ngo ḓivhadziwa;

· U badela phirimiamu ya ndindakhombo ṅwedzi muṅwe na muṅwe, yo fhelela nga tshifhinga. Vhahumbule, vha nga si wane tshelede arali phirimiamu dzi songo badelwa!

	Ndi zwa ndeme u ṱhogomela uri ndindakhombo ya tshikolodo i vha tsireledza kha lufu, vhuholefhali, u fhelelwa nga mushumo kana u kundelwa u wana muholo a zwi nga iti uri akhaunthu i salele murahu nga u koloda. 



· U khwaṱhisedza uri muthu muṅwe wa tsini na vhone u ya ḓivha nga ha akhaunthu dzavho na ndindakhombo ya tshikolodo ine vha i badela. Izwi zwi ḓo ita uri arali vha lovha kana vha holefhala, mbilo i nga rumelwa hu kha ḓivha na tshifhinga.

· Kha tshifhinga tsha mbilo, u ṱanganedza baḽantsi yo salaho ine ya kolodiwa nga gwama nga khathihi kana ndindakhombo ya mbadelo dza tshifhinga tsho tiwaho. 

6. Vhuḓifhinduleli ha vhakolodisi vhanga ndi u dzumbululela kha nṋe 

Vhakolodisi vha fanela u vhaḓivhadza mafhungo a tevhelaho kha vhone:

· Tshinyalelo ya ndindakhombo.

· Ṱhanganyelo ya mbadelo iṅwe na iṅwe, khomishini, muholo kana mbuelo i waniwaho nga mukolodisi, zwi tshi yelana na ndindakhombo.

· Phirimiamu yoṱhe i badeleaho na uri mbadelo dzi itwa lini, ṅwedzi nga ṅwedzi, nga ṅwaha kana luthihi.

· Zwi songo katelwaho na maga zwi tshi yelana na mbekanyamaitele a ndindakhombo zwi fanela u ṱalutshedzwa kha vhone nga kha ḓuvha ḽa thendelano ya tshikolodo tshe vha tshi sainela. 
· Nyengedzedzo dziṅwe na dziṅwe dzi ḓo shuma kha phirimiamu na kha phesenthe na kha kuengedzele konoko.

7. Tsivhudzo dza u rumela mbilo 

Hezwi ndi zwiṅwe zwa u thusa u ita maitele a mbilo a leluwe:

· Vha vhulunge khophi ya ḽiṅwalo ḽa mbekanyamaitele na maṅwalo oṱhe a yelanaho na mbilo fhethu huthihi; 
· Vha ḓivhadze muṅwe muthu ane vha mufulufhela nga ha mbekanyamaitele na hune maṅwalo a vheiwa hone u itela u thusa kha maitele a mbilo maṅwe na maṅwe arali vha nga lovha kana arali vha nga kundelwa u ḓiitela; 
· Zwifhinga zwoṱhe vha dzule vha na nomboro ya mbekanyamaitele kana nomboro ya vhuṋe zwo luga musi vha tshi kwama khamphani ya ndindakhombo;
· Vha humbele nomboro ya sumbedza musi vha tshi rumela mbilo; na 
· Arali hu na muthu we vha muvhudzisa nae o shumaho mbilo yavho, vha dzhie dzina ḽa muthu uyo, tshifani na zwidodombedzwa zwa vhukwamani. 

8. Maitele a mbilaelo kha khamphani ya ndindakhombo

Khamphani dza ndindakhombo dzo bveledzisa maitele a nga ngomu a u tandulula thaidzo uri vha kone u tevhedzela nḓila dzi tevhelaho arali vha songo fushea nga ha tshumelo kana tshibveledzwa tsha masheleni:

· Vhaḓivhadze khamphani ya ndindakhombo kana FSP yo tendelwaho nga ha mbilaelo nga u tou ṅwala. 
· Arali thaidzo yavho i songo tandululwa uya nga u fushea havho hu tshi kha ḓivha na tshifhinga, vha nga fhirisa thaidzo nga mahala kha Mupfumedzanyi wa Ndindakhombo ya Tshifhinga tshilapfu kana Mupfumedzanyi wa Vhaṋetshedzi vha Tshumelo dza zwa Masheleni (FAIS Ombud).
· Arali mbilaelo yavho itshi yelana na u pfuka mulayo mukene wa Mulayo wa Ndindakhombo ya Tshifhinga tshilapfu, vha fanela u kwama vha FSCA. Arali mbilaelo itshi yelana na u pfuka Mulayo wa Ndindakhombo, vhakwamane na PA. Arali miṅwe milayo yo pfukiwa, Mupfumedzanyi u ḓo livhisa mbilaelo yavho kha FSCA kana PA. 

9. Vhukwamani ha ndeme 

[bookmark: _Hlk63232828]Vhukwamani ha ndeme
U wana mafhungo nga vhuḓalo, kana arali vha na mbudziso u yelana na ndindakhombo ya vhutshilo kana vha tshi takalela u vhiga vhuḓifari hu si mulayoni kana u farwa hu si havhuḓi zwi tshi yelana na ndindakhombo ya vhutshilo, vhakwame tshithihi tsha hezwi tevhelaho:

Ndaulo ya Vhuḓifari ha Sekithara ya zwa Masheleni (Financial Sector Conduct Authority) (FSCA)
U sedza uri muṋetshedzi wa tshumelo dza zwa masheleni kana mueletshedzi wa zwa masheleni o tendelwa u vha rengisela zwibveledzwa zwa masheleni na tshumelo, na zwibveledzwa zwine vha nga rengiselwa zwone, vha nga kwamana na FSCA.
	FSCA switchboard
	 012 428 8000

	Senthara ya Luṱingo
	 0800 20 3722 (FSCA)

	Nomboro ya fekisi
	 012 346 6941

	aḓirese ya imeiḽi
	 info@fsca.co.za/ enquiries@fsca.co.za/ complaints@fsca.co.za

	Aḓirese ya poswo
	 P.O. Box 35655, Menlo Park, Pretoria, 0102

	Aḓirese ya fhethu
	 Riverwalk Office Park, Block B, 41 Matroosberg Road, Ashlea  Gardens, Pretoria, South Africa 0081

	Webusaiti
	 www.fsca.co.za



U wana mafhungo nga vhuḓalo a pfunzo ya masheleni kha vharengi kha vhakwame FSCA’s kha Muhasho wa Pfunzo dza zwa Vharengi.
	Imeiḽi
	 CED.Consumer@fsca.co.za 

	Webusaiti
	 www.fscamymoney.co.za



Ndangulo ya Tshikolodo ya Lushaka (NCR) (National Credit Regulator)
Kha mafhungo a tshimbilelanaho na tshikolodo na u wanulusisa arali Mukolodisi, Mueletshedzi wa zwa Zwikolodo, Birou ya Zwikolodo, Zhendedzi wa Khovhekanyo ya Mbadelo kana Zhendedzi muṅwe wa Thandululo ya dzi Phambano o ṅwaliswaho, vha humbelwa uri vha kwamane na vha Ndangulo ya Tshikolodo ya Lushaka. Ndangulo ya Tshikolodo ya Lushaka i dovha hafhu ya ita dzi wekishopho kha vharengi (mahala), u vha gudisa nga ha mafhungo a tshikolodo na Mulayo wa Tshikolodo wa Lushaka. U wana mafhungo, kha vha kwamane na NCR kha:

	Luṱingo
	0860 627 627

	Fekisi
	087 234 7822

	Imeiḽi ya nnyi na nnyi
	info@ncr.org.za 

	Imeiḽi ya mbilaelo
	complaints@ncr.org.za

	Imeiḽi ya Wekishopho
	

	Webusaiti
	www.ncr.org.za

	Aḓirese ya fhethu
	127-15th Road Randjespark
Midrand
1685






Prudential Authority (PA) 
U wana arali khamphani ya ndindakhombo ina thendelo ya u ita bindu, kha vha kwamane na PA.
	Luṱingo
	 012 313 3911
 0861 12 SARB (0861 12 7272)

	Fax
	 012 313 3197/012 313 3929

	E-mail
	 PA-Info@resbank.co.za

	Postal address
	 P.O. Box 8432, Pretoria 0001

	Physical Address
	 South African Reserve Bank, 370 Helen Joseph Street, Pretoria 0002

	Website
	 www.resbank.co.za



Mupfumedzanyi wa Ndindakhombo ya Tshifhinga tshilapfu (Ombudsman for Long-term Insurance)
U ita mbilaelo dza ndindakhombo ya vhutshilo, kha vha kwamane na Mupfumedzanyi wa Ndindakhombo ya Tshifhinga tshilapfu. Vha humbelwa u ḓivha uri khamphani ya ndindakhombo yavho i fanela u fhiwa tshifhinga tsha u tandulula thaidzo kana mbilaelo phanḓa ha musi i tshi i si wa kha Mupfumedzanyi.

	Luṱingo
	021 657 5000

	Sharecall
	0860 103 236

	Fekisi
	021 674 0951

	Imeiḽi
	info@ombud.co.za 

	Aḓirese ya poswo
	Private Bag X45, Claremont, Cape Town 7700

	Aḓirese ya fhethu
	Third Floor, Sunclare Building, 21 Dreyer Street, Claremont, Cape Town 7700

	Webusaiti
	www.ombud.co.za



Vha nga dovha vha kwamana na fhethu ha vhukwamani tsha vhukati u ita mbilaelo dzi yelanaho na ndindakhombo arali vha si na ngoho uri vha nga kwamana na mupfumedzanyi mufhio wa ndindakhombo. 
	Sharecall
	 0860 103 236 and 0860 726 890

	Thelefekisi
	 086 589 0696

	Imeiḽi
	 info@insuranceombudsman.co.za

	Webusaiti
	 www.insuranceombudsman.co.za



Mupfumedzanyi wa Vhaṋetshedzi vha Tshumelo ya zwa Masheleni (Ombud for Financial Services Providers) (FAIS Ombud)
Kha mbilaelo dzi tshimbilelanaho na vhaeletshedzi vha masheleni na vhaṋetshedzi vha zwibveledzwa zwa masheleni kha vha kwamane na FAIS Ombud. 
	Luṱingo
	012 762 5000

	Sharecall
	086 066 3274

	Fekisi
	011 348 3447

	Imeiḽi
	info@faisombud.co.za

	Mbilaelo nga ha tshumelo yashu
	hestie@faisombud.co.za 

	Mbudziso nga ha tshiimo tsha mbilaelo
	enquiries@faisombud.co.za 

	Aḓirese ya poswo
	P.O. Box 74571, Lynnwood Ridge 0040

	Aḓirese ya fhethu
	Kasteel Park Office Park, Orange Building, 2nd Floor,
546 Jochemus Street, Erasmus Kloof, Pretoria, 0048

	Webusaiti
	www.faisombud.co.za 

KHANEDZO (DISCLAIMER)
Mafhungo haya a wanaleaho kha tshibugwana itshi tsha mafhungo o ṋetshedzwaho nga Ndaulo ya Vhuḓifari ha Sekithara ya zwa Masheleni (FSCA) ndivho hu ya u wana mafhungo fhedzi. Mafhungo haya ha iti tsivhudzo ya mulayo, ya phurofeshinaḽa, kana ya zwa masheleni. Arali ndondolo iṅwe na iṅwe wo itiwa nga khwaṱhisedza zwa uri izwi zwi re ngomu zwi na ndeme a zwi na vhukhakhi, FSCA a yi ṋetshedzi pfufhedziso, u ḓivhofha kana waranthihi nga nḓila iyi nahone a i ṱanganedzi mulandu u fhio na u fhio wa mulayo na vhuḓifhinduleli ha zwi re nga ngomu kana ngoho ya mafhungo o ṋetshedzwaho, kana tshinyalelo iṅwe na iṅwe kana ndozwo yo vhangwaho u bva kha vhuṱumanyi ho livhaho na hu songo livhaho zwi tshi yelana na u fulufhela ha u shumiswa a mafhungo ayo. Nga nnḓa ha musi zwo bulwa nga iṅwe nḓila, nzivhanyedziso ya mafhungo oṱhe a langwa nga FSCA. A hu na tshipiḓa tsha tshibugwana hetshi tsha mafhungo tshine tsha nga gandiswa nahone kana u pfukiselwa kana u shumiswa nahone kana u itwa uri tshi wanalea nga nḓila ya iṅwe na iṅwe kana kha midia muṅwe na muṅwe nga nnḓa ha musi hu na thendelo yo tou ṅwaliwa u thoma yo wanwaho u bva kha Ofisini ya Khoro Khulwane ya Ndaulo ya FSCA
.

